
колькасць нямецкіх служачых у ім да снежня 1943 г. была знач- 
на меншая, чым яна стала перад эвакуацыяй летам 1944 г., 
і складала толькі 25 чалавек. Калі звярнуцца да агульных пад- 
лікаў і правесці іх на аснове змешчаных у разглядаемай перша- 
крыніцы даных, то аі’рымоўваецца, што перад эвакуацыяй 
з 79 прадстаўнікоў цывільнай адміністрацыі 60 (75 %.— Падлікі 
аўтара.— С. Н . ) [1, Ы. 75 (V)] былі заняты на прамысловай вы- 
творчасці, у сельскай гаспадарцы, л ясной гаспадарцы і дрэваапра- 
цоўцы, на біржы працы. Тут жа змешчаны звесткі і аб агульных 
нямецкіх стратах, якія панесла цывільная адміністрацыя за 
ўвесь перыяд дзейнасці з восені 1941 г. да лета 1944 г.: агульныя 
страты за тэты перыяд склалі амаль 20 % ад усёй цывільнай 
адміністрацыі, прычым у аддзеле харчавання і сельскай 
гаспадаркі лічба страт была іншай — 28 % [1, Ы. 76 (VI)].

Цікавае параўнанне можна выявіць, калі звярнуцца да выні- 
ковых звестак аб працы тагачаснай вытворчасці на акупіраванай 
тэрыторыі Глыбоцкай акругі. Так, возьмем адзін з фактаў, які 
датычыцца завода ў Глыбокім па вытворчасці мыла, і параўнаем 
зыходныя звесткі пра^яго у першым выпадку — з матэрыяламі, 
якія сталі вядомы айчыннаму чытачу яшчэ ў сярэдзіне 
1990-х гг., а ў другім — з арыгіналам выяўленай у Федэральным 
архіве ў Берліне нямецкамоўнай першакрыніцы. Паводле перша- 
га атрымоўваецца, што « в  август е 1943 г. завод  бы л  переведен 
в новое здание на окраине города и оборудован в довольно прилич­
ное предприят ие, кот орое насчит ы вало 15 р а бочи х , имело 
5 кот л ов и еж ем есячно производило 200 к г  м ы л а » [3, с. 249]. 
У другім выпадку чытаем дакумент, але заўважаем, што «у  ж н іў - 
ні 1943 г. у адбудаваны м  і пашыраным. буды нку  на краю  горада  
бы ла  спгворана вельм і добрая вы т ворчасцъ з уст аляваннем  
0 ( т а к  у крь ін іцы .— С. Н . )  в я л ік іх  кат лоў  па варцы  м ы ла, две 
працавала 15 ра бочы х . В ы ш ка м  гэт а га  ст ала  па вы ш эн не м есяч­
ной вы т ворча сц і м ы ла з  200  к г  у 1942 г . да  1800 к г  у  1943 г. 
(вы дзел ен а  мной..— С. Н . )  пасля  ўвядзен н я  новай ф а бры к і» [1, 
Ы. 87 (XVII)]. Як бачна, айчыннаму чытачу каментарый тут 
не патрэбны, а патрэбен навуковы падыход да фактаў на аснове 
іх крытычнага аналізу і параўнання з першакрыніцамі.

Прыведзеныя вытрымкі не могуць адразу пераканаць у тым, 
якой была дзейнасць цывільнай адміністрацыі па вядзенні гаспа- 
даркі на тэрыторыі Глыбоцкай акругі. Дакладнае ўяўленне аб гэ- 
тым даюць матэрыялы эканамічнага аддзела Глыбоцкага гебітс- 
камісарыята, яго гаспадарчай дзейнасці па наладжванні работы 
прамысловай вытворчасці, нарыхтоўцы сельскагаспадарчай пра- 
дукцыі, яе перапрацоўцы, вядзенні лясной гаспадаркі і дрэва- 
апрацоўкі на працягу 1942—1944 гг. Заўважым, што ў 
справаздачы пералік вырабленай і адпраўленай прадукцыі зай- 
мае дзве старонкі тэксту, прычым з канкрэтнымі данымі аб «па-



стаўках вермахту прамысловых і рамесных вырабаў» [1, Ы. 90 
(XX)]. Спынімся болып падрабязна на колькасных паказчыках, 
якія адлюстроўваюць факт удзелу Глыбоччыны ў выкананні 
шэрага ваенна-эканамічных праграм, планаў, заданняў акупа- 
цыйнай цывільнай і ваеннай адміністрадый.

ГІаколькі гэтыя лічбы не друкаваліся раней, прывядзём іх 
цалкам. Зазначым, што ў справаздачы ад 16 жніўня 1944 г. бы- 
лы камісар Глыбоцкай акругі падае ў форме табліцы ўсе ліч- 
бавыя даныя, прычым з дакладнасцю да адзінак: валёнак — 
52 154 пары, войлака — 31 257 кг, абмундзіравання (тройка) — 
12 430 камплектаў, ботаў — 940 пар, бацінак — 12 000, матра- 
цаў — 2 930 штук, саламяных цюфякоў — 22 202, коўдраў — 
15 195, падкоўдранікаў — 8 114, падгалоўнікаў — 2 840, шарс- 
дяных шкарпэтак — 34 440, скураных пальчатак — 21 729, 
пуловераў — 12 740, шарсцяных коўдраў — 157 231, кажухоў — 
31 820, шарсцяных пальчатак — 63 931 пара, навалочак — 
2 699, ільнянога палатна — 44 734 кг, скураных галошаў — 655 
пар, саламяных ботаў — 256 пар, скураных камізэлек — 2 109, 
футравых вусцілак — 10 750 пар, шпітальных тапачак — 3 529 
пар, толевых пліт — 37 280, шчотак — 5 311, скур — 1 898, 
клею — 908 кг, ільнянога масла — 21 763 кг, мелу — 4 763 кг, 
мыла — 28 499 кг, вупражы — 1 010 камплектаў, ільнянога 
жмыху — 35 695 кг, шарсцяных нітак для штопкі — 189 973, 
напульснікаў — 35 066 пар, венікаў — 134 800, дзяржанняў для 
мётлаў — 45 219, маскіровачных вяровак — 5 000 м, канатаў — 
1 049 штук, вяровак — 87 044 штук, аўчын — 49 351, пад- 
пруг — 436, падкладачных скур — 4 100, падвоеных ложкаў — 
5 500, табурэтак — 21 000, шафаў — 150, падвод — 3 075 штук 
[1, Ы. 90—91 (XX—XXI)].

Апрача таго, да ліку агульных паставак вермахта былі далу- 
чаны асобныя віды матэрыялаў, якія захоўваліся ў акруговых 
сховішчах ці былі сабраны ў час нарыхтоўчых кампаній: цвікі — 
1 500 кг, фарба — 370 кг, сода — 780, паліва — 435 л, аконнае 
шкло — 830 кв. м, лямпачкі — 785, лак — 338 кг, шорныя матэ- 
рыялы — 441 кг, металалом (каляровы) — 123 220 кг, футра — 
63 000 штук (48 % ад агульнага задания для ўсёй Генеральнай 
акругі Беларусь), драўляныя падводы — 3 000 [1, Ы. 91 (XXI)].

Аднак што стаіць за гісторыяй кожнай з гэтых лічбаў? Усе 
яны, на наш погляд, вынік не столькі «дзейнасці» цывільнай 
адміністрацыі, колькі прымусовай працы акупіраванага белару- 
скага грамадства. Той цяжкай прады, пра якую ў Беларусі не 
напісаны навуковыя даследаванні [8, с. 5], хадя пад германской 
акупацыяй знаходзілася практычна ўся яе тэрыторыя, на якой 
значная частка насельніцтва вымушана была выжываць, пра- 
цуючы пры гэтым на прамысловай вытворчасці, выконваючы 
розныя дадатковыя работы, пастаўляючы сельскагаспадарчую



прадукцыю, забяспечваючы ёю як цывільную і ваенную ад- 
міністрацыі, так і вермахт, і нават «трэці рэйх».

ГІошук такіх матэрыялаў патрабуе максімальнага выкарыс- 
тання першакрыніц. У нашым выпадку гэта азначае працяг раз- 
гляду матэрыялаў справаздачы акруговага камісара Гахмана, які 
прывёў і іншыя цікавыя (аднак абагульненыя) лічбы аб вытвор- 
часці і нарыхтоўцы важнейшых відаў сельскагаепадарчай пра- 
дукцыі, адпаведна ў:

1941/42 гг.
збожжа — 7 000 тон, мяса — 1 500, сена і саломы — 40 000 тон; 
1942/43 гг.
збожжа — 28 000 тон, мяса — 8 500, бульбы — 45 000, 
сена і саломы — 150 000, птушкі — 20 000 штук;
1943/44 гг.
збожжа — 20 000 тон, мяса — 8 000, сена і саломы — 120 000, 
бульбы — 40 000 тон [1, Ы. 92—93 (XXII—XXIII)].
Апрача гэтай прадукцыі, як падкрэслівае ў сваёй справа­

здачы камісар Глыбоцкай акругі, цывільная адміністрацыя вы- 
конвала прамыяГТаастаўкі германскаму вермахту масла, тлушчаў, 
яек, ільносямян, мёду, рыбы і інш. Зазначым, што адсутнасць 
канкрэтных звестак аб праведзеных пастаўках, як і іх лічбавыя 
даныя (асабліва абагульненыя), патрабуе ад даследчыка іх 
дакументальнага пацвярджэння. Між тым прыведзеныя лічбы, 
на наш погляд, контрастна высвятляюць зусім іншыя аспекты 
штодзённага жыцця беларускага грамадства, яго супярэчлівую 
гісторыю ў гады германской акупацыі.

Вывучэнне нават нязначнай часткі прыведзенай вышэй доку­
ментальной першакрыніцы пераканаўча сведчыць аб неабходна- 
еці неадкладнага вырашэння новых задач, якія стаяць перад 
беларускай гіетарычнай навукай і тычацца гісторыі асобных рэгі- 
ёнаў, гарадоў, вёсак і ў першую чаргу людскіх лёсаў. Вострая 
патрэба ў навуковым даследаванні гэтай тэматыкі на прыкладзе 
Глыбоцкага раёна вынікае не столькі з разгляду, арыгінальнай 
першакрыніцы, наяўнасці ў ёй вялікай колькасці пакуль неапра- 
цаваных лічбавых паказчыкаў, колькі з патрэбы ў канцэптуаль- 
ным аеэнсаванні старонак ваеннай гісторыі і спасціжэнні сутна- 
сді тагачасных падзей германской акупацыі Беларусі, прычым 
на аснове максімальнага выкарыстання першакрыніц. Толькі та- 
кім шляхам можно прыйсці да навуковых высноў, здольных 
стварыць адэкватную гістарычную рэчаіснасць мінулага нашай 
краіны ў гады другой сусветнай і Вялікай Айчыннай войны.

Важным выступав таксама іншы нямецкамоўны матэрыял, 
які тычыцца Глыбоччыны. У германский гістарыяграфіі ён не- 
аднаразова з’яўляўся ў друку [4, 8. 275; 5, 8. 380—387; 6,
з. 380—387], аднак у айчыннай гістарьГЧнай навуцы яго пакідалі 
па-за рамкамі даследаванняў [7]. Размова ідзе пра план ліквіда-



цыі важнейшых гаспадарчых аб’ектаў і адміністрацыйных пабу- 
доў у г. Глыбокае, які быў праведзены ў адпаведнасці з загадам 
камандуючага вермахтам у Беларусі падчас адступлення герман- 
скай арміі летам 1944 г.

Звернемся да вытрымкі з «календара разбурэнняў» каманду­
ючага вермахтам у Беларусі і адразу адзначым, што ў ім (кален- 
дары) згаданы 57 аб’ектаў г. Глыбокае, у большасці сваёй ца- 
гляных. Для іх разбурэння патрэбна было 400 кг узрыўчаткі. 
Апрача таго, усе гарадскія аб’екты пасля гэтага падлягалі спа- 
ленню агнём. Выканаўцам запланаванага разбурэння прызнача- 
лася 660-я палявая камендатура. Падкрэслім, што аб выкананні 
гэтага часткова еведчыць і справаздача камісара Глыбоцкай 
акругі П. Гахмана, які скрупулёзна паведамляе аб разбурэнні 
практычна ўсіх важнейшых аб’ектаў горада ў час эвакуацыі з яго 
цывільнай адміністрацыі [1, Ы. 85, 87—88 (XV, XVII—XVIII)].

Разам з гэтым матэрыялам дакумент утрымоўвае іншыя 
звесткі аб «гарадской гаспадарцы» ў гады германскай акупадыі, 
калі ў горадзе былі: фабрыка па вырабу падвод, завод па вы­
пуску мыла, цэхі і майстэрні па вытворчасці канатаў, вяровак, 
абутку і інш., а таксама мармеладная фабрыка, 2 млыны (пара- 
вы і вадзяны), 7 дубільных майстэрняў, піларама, 2 малаказаво- 
ды, маслабойка, бойня, зернеэлеватар, механічная майстэрня, 
друкарня, 3 збожжавыя склады і 2 зернятокі, хлебапякарні, за­
вод безалкагольных напіткаў, прадзільная і канатная вытворча- 
сці, халадзільнік і інш. [5, з. 380—385; 6, з. 380—385].

У дадзеным матэрыяле утрымоўваюцда цікавыя звесткі па 
гісторыі горада ў гады акупацыі, асабліва геаграфіі гарадскіх 
вуліц з наступнымі назвамі: Докшыцкая, Крэпасная, Віленская, 
Азёрная, Мясная, Школьная, Міхайлаўская, Рынкавая, Апцеч- 
ная, Дзісненская, Служачых, Светлая, Цагельная, Пешаходны 
шлях, ІПпітальная, Царкоўная плошча і інш.

Такім чынам, нават адна крыніца з фонду «Генеральнага ка- 
місара Беларусі ў Мінску» Федэральнага архіва ў Берліне дала 
магчымасць звярнуцца да разгляду арыгінальнага нямецка- 
моўнага документа і правесці навуковы аналіз гэтых матэрыялаў 
з улікам яго папярэдняга вывучэння айчыннымі даследчыкамі. 
ГІрыведзены матэрыял з’яўляецца не толькі падставай для болып 
адэкватнага вывучэння гісторыі дзейнасці германскай цывільнай 
адміністрацыі ў гады другой сусветнай войны на тэрыторыі 
Беларусі, але і пакуль нявыкарыстанай крыніцай для правядзення 
навуковага доследования з улікам выяўленых новых аспектаў 
гісторыі акупацыі Глыбоцкага раёна: вядзення гаспадаркі, пры- 
мусовай працы мясцовага насельніцтва, выканання ім абавязко- 
вых заданняў дывільнай адміністрацыі па пастаўках сельска- 
гаспадарчай прадукцыі, прамысловых вырабаў і г. д. Асэнсаван- 
не гэтых пытанняў патрабуе ад беларускіх даследчыкаў пошуку



новых шляхоў «пасціжэння гістарычнага мінулага, прычым на 
аснове максімальнага выкарыстання арыгінальных нямецкамоў- 
ных першакрыніц.

АДНАЎЛЕННЕ САВЕЦКАЙ АГУЛЬН А- 
АД УКАЦ Ы Й Н АЙ  Ш КО ЛЫ  НА БЕЛАРУСІ 
ГІАСЛЯ НЯМ ЕЦКАЙ АКУП АЦ Ы І. 1 9 4 1 — 1 9 4 4  гг.

-Алнаўленне агульнаадукацыйнай школы на вызваленай 
у верасні 1943 — сакавіку 1944 г. тэрыторыі Беларусі адбывала- 
ся ва ўмовах разбуранай народнай гаспадаркі і барацьбы савец- 
кага народа з гітлераўскімі захопнікамі. Тым не менш значная 
частка тэрыторыі рэонублікі да лета 1944 г. заставалася ў акупа- 
цыі. У 29 вызваленых раёнах Гомельскай, Магілёўскай


